
rid: Ina hiahia ai te tangata kia mohio ngd momo moteatea o Pare Hauraki i nga wa o mua me huri atu
ratou ki nga wahi kohinga waiata péra i Nga Moteatea a Ngata. Ka mutu kua tuhia ténei pitopito korero hei

tautoko atu i te hui waiata tawhito i whakattria i Te Whare Wananga o Waikato i te 2008. He tirohanga ténei

tuhinga ki te momo o nga waiata e rua kaore i ata waiatahia, i ata rangona i runga i nga marae o Hauraki a
mohoa nei. Ka mutu ma te waihape atu ano ki tétehi waiata i titoa e Pua ki Tawhiti mo tona tungane tae noa atu ki te
waiata tangi i titoa e Wetea raua ko Tukehu, téna pea, ka ara ake ano te whakaaro me hoki and nga iwi o Pare Hauraki
ki te waiata atu and i énei waiata.

He mihi, he tangi, he kupu whakataki

Ka huri whakatemoana ki Tikapakapa, rere atu ki nga awa o Waihou, o Piako, o Ohinemuri, me mihi ka tika ki nga
tapuna na ratou te whenua o Te Tara o te Ika a Maui i takahi. Kei nga tini whett ki te rangi, ko Maruttahu ki te whenua,
ko Moehau-a-waho, ko Te Aroha-a-uta ta ko te rae o Hauraki tihe mauriora.

E Te Atairangikaahu, e te pitau whakareia o Tainui waka, ahakoa kua paea noatia td0 waka té mutu noa te hokinga
maumahara ki a koe, a, kati ra e te mareikura moe mai ra, moe mai ra!

Ko nga waiata e hangai pt ana ki Pare Hauraki

Mokori ané nga mihi ki nga rangatira péra i a Apirana Ngata ratou ko Pei Te Hurinui, ko Te Taite Te Tomo, étehi o
nga ruanuku i upoko pakaru ki te kauopeope, ki te kohikohi ake i nga waiata tawhito, me nga moteatea a te Maori o
taukiuki, o mua noa atu.

Kua kiia nei, ko te nuinga o nga waiata whakaemi he mea i rauhi mai e Kawana Kerei ratou ko Rev Taylor, ko Shortland,
ko Davies, ko McGregor me étehi atu Pakeha i rongonui ai mo te whakahiato waiata i nga tau 1853 ki te 1892.

Ina tameme ai te tangata kia rangahaua nga momo moteatea a te Maori, me ngahunga atu ratou ki nga wahi kohinga
waiata pera i Nga Moteatea na Kerei 1853, Te Tka a Maui na Rev Taylor 1855, Traditions and Superstitions na Shortland
1856, The Ancient History of the Maori na White (1887, 1890) me Maori Songs na McGregor 1893. 1 tua atu o téra
ka kitea tonutia hoki étehi atu moteatea a te Maori i roto i nga momo pukapuka a S Locke ratou ko W Williams, ko
Elsdon Best, ko Percy Smith, ko Tiwana Turi, ko Te Whatahoro me Wiremu Rikihana. Mei kore ake énei tangata kua
kore rawa atu nei he puna moteatea hei whatoro atu ma te iwi Maori, hei rangahau, hei whakahaumanu ano hoki ma
nga uri whakatupu.

Tuarua, na énei kohinga waiata kua waka eke noa mo te katoa kia whakatatatt haere ki nga rétotanga o nga momo
kupu me nga whakatauki, whakatauaki ranei i whakamahia e nga tdpuna o Hauraki i roto i nga tau 1820 tae noa atu
ki nga tau 1920.

Na kona i timataria ai taku kauwhau i runga and i te mihi ki éra taniwha hiku roa, he nui whakaharahara no énei
kohinga waiata ma nga iwi e noho rawakore ana ki te whakaora ake i te reo Maori me te reo waiata tawhito hoki a 6
ratou rohe. Ahakoa te maha hoki o nga waiata moteatea o Pare Hauraki kua kohia nei, ko te nuinga o énei rangi kua
ngaro noa atu ki te po.

Na reira he waimarie te tangata i énei rangi na te mea kua kore pea e uaua te nanao atu ki nga momo reta, ki nga
tuhinga, ki nga hakirara o mua noa atu, na te whanui rawa o nga waiata i kitea i roto i nga whare taonga, i nga whare
pukapuka me nga pae tukutuku ipurangi mai i nga tau 1800.

Heoti ano, na runga ano i te karanga a Matiu Dickson, tétehi o nga pukenga o Te Whare Wananga o Waikato, nana te
hui waiata i karanga ka mutu i tipakohia e au étehi waiata o Hauraki hei whakamarama maku ki te hunga whakarongo
i tatd mai ki taua hui. Ahakoa te ngaronga atu o énei waiata i roto i nga iwi o Pare Hauraki i riro i a au tétehi kopae a
nga kaumatua o Ngati Maru e rehu ana, e waiata ana. Maku tonu e ki atu he momo reo ano énei waiata, he hitori, he
whakapapa, he whakatauaki o roto, tae noa atu ki nga ingoa rerekeé o nga tipuna kaore i tino mohiotia e étehi atu. Ka
mutu, ki te kore te tangata e tino mohio ki nga korero, ki nga hitori o taua waiata, he uaua te whai atu i étehi o nga tino
kaupapa o nga moteatea. Hei whakatauira atu, ka kitea étehi kupu peéra rawa i te aukume, i te koropatutia, i te tangi o
Rikiriki, i taku ate hoki ra, i taku whakamarumaru taku rata titahi me taku whakatiketike téna ka riro. 1 konei ka tino kitea
nga momo kupu me étehi o nga momo tauaki o Pare Hauraki i whakamahia e nga kaitito waiata o mua noa atu. Ko
taku nei, he ataahua énei kupu, he taumata reo ano to te hunga tito waiata o taukiuki.

Na reira ki ta te pukapuka a Sadler, Hayllar, Powell (1986) “Poetry is an art form. At best, a poem will bring forth from a
reader (or, better still, a listener!) both an emotional and an intellectual response.” (p. 1). Ko Orbell (1983) hoki tetehi
kua roa nei e rangahau ana i nga ahuatanga o nga waiata Maori. Nana i tuhi: “Traditional Maori poetry, like music,
dancing and sculpture, was a part of the fabric of life, an essential means of expression and communication. The poems
were always either sung or chanted, and were frequently accompanied by gestures and dancing.” (p. 5).

Tino pai ki ahau te whakamaramatanga a Ngata i roto i te pukapuka o Nga Moteatea, (Ngata raua ko Mead, 2004).

...Keinga waiata nei ka kitea te tohungatanga o 0 tatau tipuna ki te whakatakoto i nga kupu o te reo Maori. Kei
muri nei hoki, kei te wa Pakeha nei ka tatau te korero, ka putuputu te whatinga a te kupu, me te kohungahunga
e hikoi ana. Ki ta mua ia i kopakina nga tikanga maha ki nga kupu ruarua, and he whakatauki te reka, te
tohunga, te tatangi o te Kki... (p. xvii).

Ki ta Nikora (2006) karekau pea he tauira i tua atu i te waiata Maori hei whakaatu mai i nga whakaaro Maori.

Ki te titiro tatau ki nga taonga whaihanga a 0 tatau tipuna, kare i ko atu i te waiata ki te kawe, ki te whakaahua,
ki te whakatakoto i 6 te ngakau Maori rongo. Ko taku e mea nei ahakoa te kaupapa he rangatira ia te waiata
ki te whakaatu (p. 1).

He waiata i tuhia e Pua Ki Tawhiti (Ngati Paoa)

[ titoa ténei waiata tangi e Pua-ki-Tawhiti m6 tana tungane mo Te Haupa whai muri iho i te hinganga i tétehi pakanga
i Wharekahika. E ai ki étehi, i titoa ténei waiata i te tau 1855, a, kua kitea ténei waiata i roto i nga pitopito korero a Te
Taite Te Tomo, a Hori Kerei, i nga kohinga waiata hoki a Pei Te Hurinui (Ngata, 1928, p. 126).

Ahakoa nga whakamaramatanga mo ténei waiata he maha nga momo rerekétanga o téna, o téna, a, ki étehi kthai a Te
Haupa i mate atu i Wharekahika engarii ora tonu a ia, a, i mate atu i roto i Pare Hauraki. Ahakoa te aha, kua tuhia kétia
ténei waiata hei whakamaumaharatanga mona.

Ko nga kawai whakapapa o Te Haupa
Tokohia (Ngati Paoa)

Te Mahia

Te Haupa Te Waero Pokai

Te Rauroha

Na runga ano i nga kawai rangatira o Te Haupa ki Ngati Tamatera me Ngati Paoa koia tetehi rangatira i arahi haere i nga
ope taua o Maruttiahu i étehi pakanga nui o mua noa atu. Ka maumahara tonu nga pakeke o Pare Hauraki ki te raru i
puea ake i waenganui i a Pare Hauraki me Pare Waikato, 4, i te tau 1817 i paea noatia te waka o Potatau Te Wherowhero
e nga iwi o Hauraki.

Mei kore ake te mana o te kupu me te whanaungatanga o Potatau ki nga iwi o Pare Hauraki nana tétehi karere i tuku
atu ki Te Haupa e taki atu ana i nga kupu i te rangimarie, kia kaupare atu ai i te hekenga iho o te toto i waenganui i nga
iwi e rua.

Ki ta Taipari i roto i Taroa raua ko Royal (2000) ka puta te whakaaro i a Potatau kia tukuna he tangata ki a Te Haupa i
Hikutaia. Ka mea a Manukau o Ngati Te Ata, ko ia e haere ki a Te Haupa. He Karere mo Potatau.

“Nau mai haere ki a Te Haupa ki te tono tetehi maramara totara, hei kawe i au ki Tahunakaitoto, ko tatau tatau Pare
Hauraki, Pare Waikato” Na Potatau Te Wherowhero (p. 42).

Ko ta Te Haupa whakautu ko te whakaae kia noho rangimarie nga iwi e rua. Ki ta Turoa (2000), “Ka tika, ko Pare
Hauraki, ko Pare Waikato me noho marire tatou ko Pare Hauraki, ko Pare Waikato.” (pp. 42-43). Ko te tikanga o énei
kupu e kore nga here me nga taura o Tainui waka e motu. Ahakoa te aha, he kawai toto i waenganui i a Pare Hauraki
me Pare Waikato na t6 ratou whakapapa tahi ki te tupuna, a Hoturoa, me te aha hoki he tauira ténei e whakaatu ana he
mana t6 te kupu i waenganui i nga rangatira i aua wa.

I hono ngatahi a Te Haupa raua tahi ko Hongi

Ahakoa te kino o nga pakanga i waenganui i a Hauraki me Ngapubhi téra tetehi wa i hono ngatahi ai a Te Haupa raua ko
Hongi kia whai utu mo te mahi nanakia i mahia e tétehi waka i tapaina nei ko ‘Venus’iroto i nga tau 1800. Na reira e
ai ki nga korero i tae atu ténei kaipuke Pakeha mai i Ahitereiria ki Te Tai Tokerau, ka rua ki nga ripa tauarai o Hauraki,
a, i reira i kawe motu i te tamahine a Te Haupa. Na te mea kua whanako hoki i étehi tamahine a Hongi Hika raua ko
Te Morenga o Te Tai Tokerau i whakaae ratou katoa a Te Haupa ma hei ranaki nga kawe motu tokotoru (Taroa raua
ko Royal, 2000, p. 147).

Ki ta Cloher, (2003),

Te Morenga had taken major initiatives in war, as for example his expedition south in January 1818 to the
East Coast to avenge the death of his sister who had been carried off by the Venus some years earlier ... The
more ostensible reason for Hongi’s expedition however, was a request by Te Haupa of Ngati Paoa of Tamaki
to avenge the loss of some of his people at the hands of one of the East Coast tribes and specifically Ngati
Porou. The combined force of canoes proceeded to ravage the coastal villages of the Bay of Plenty. Hongi then
appeared off Maketu, then occupied by Ngati Pukenga and chased them inland. He then went down the coast
and took Te Whanau-a-Apanui’s large and populous pa Maraenui, east of Opotiki, and another pa as well. He
was not alone, being accompanied by Ngati Maru, Ngati Paoa and some Ngati-te-Rangi (p. 63).

Ka mutu i haere ngatahi ratou ki te kimi i a ratou nei kotiro heoti and na runga ané i te wheke atu o Te Haupa ki étehi
atu iwi mo ta ratou awhina atu i te waka o Venus i haere tonu a ia ki te muru hoki i a ratou, na, kua kiia nei e étehi, i
mate a iairoto i tétehi o aua pakanga (Smith, 1910, pp. 93-94).

Ka mutu i titoa ténei waiata tangi e tona tuahine, e Pua ki Tawhiti. Anei te waiata e whai ake nei (Ngata, 1990).

He Tangi Mo Te Haupa

Na Pua-Ki-Tawhiti i tito (Ngati Paoa)
Na te atua ranei koe, na te whakahi?
Na te aukume i koropatutia

I tangihia pea te tangi o Rikiriki,

Na te rau o te iwi?

Ka nui o hara, ka rarua koe;

Te hinganga o te ra, te tukunga o te rangj,
Ki kona e te iwi mate noa atu ai.

Na korua ra nana i hora iho,

Ka pai te whenua, ka moe nga patu ki te whare.
1 6u nui ra, hei kumekume mai

Mo nga iwi i te muri,

Mo nga iwi 1 te tonga,

Ka kore ki muri, é i.

Taku ate hoki ra, taku rata tatahi,
Taku whakamarumaru,

Taku whare ki tonu,

He taonga tuku mai i tawhiti;

Taku whakatiketike téna ka riro.
Unuhia noatia te taniwha i te rua.
Haere ra o nui, o mana!

E kore e arumia i murii to tua,

O 0 1 O Ut - W N =

22 Nga mate ki te mana o te hoa.

23 Kikona, e Tane, tawheta mai ai.

24 Ko wai i tohu ai, e hoea te moana?

25 Paira, pea, ka paka t6 toki ki te waka,
26 Karangona e te iwi.

27 Mo tama na Hamu, kia kimea mai
28 Te kauri i te wao; tere ana ki te Tonga.
(p. 126)

Ahakoa te rongonui o ténei waiata kaore i te waiatahia e nga iwi o Hauraki i énei rangi. Téna pea koira te wero ma te
whakatupuranga hou o Pare Hauraki a tona wa, kia waihape atu an6 ratou ki nga waiata tawhito o mai mai kei ngaro
atul

He whakamaramatanga mo nga kupu

* R2: Kita Nga Moteatea a Ngata ko te aukume he timomo karakia.

* R2: Ko te koropatutia, he tdmomo whakarite o mua noa atu a nga tohunga. Kua kiia nei he mea whangai he
raukakai ka tukua i te whare, i te waka ranei.

* R3: Ko te tangi o Rikiriki. He timomo karakia i mohiotia e étehi tohunga o Tainui kia whakarauora mai i te
tangata kua tata mate.

e RI1I1: M0 ngaiwiite muri. Kuarangona téneiirotoinga whaikorero o muanoa atu he korero ténei ki nga tangata
i ahu mai i te raki.

* R 14: Ko taku ate hoki ra, taku rata tatahi, taku whakamarumaru. He tino mihi ténei ki te rangatira, ki te tangata
e kaupare atu ana i te iwi i nga kawenga a-riri, i nga auronarona a-Timatauenga ranei.

* R 18: Taku whakatiketike téna ka riro. He korero ttpapaku ténei mo te tangata kua wehe noa atu.

* R 19: Unuhia noatia te taniwha i te rua. I roto i te horopaki o ténei rerenga, he korero mate kua takoto mai te
marino, horahia i waho ra.

* R 23: Kikona e Tane e noho tawheta. He korero mihi ténei ki te hunga mate, ano nei te takotoranga o te tapapaku
ki nga atua péra rawa i a Tane.

Ka mutu ahakoa kua ngaro noa atu te rangi mo ténei waiata he mea nui tonu nga kupu ki te kaurera rirerire o te reo
Maori e whakatutuki ana i te 6haki, i te tino korero mo6 Te Haupa i aua wa. Kei wareware hoki ko étehi o énei waiata kua
titoa e nga tipuna i mua i te matenga, i te kohuru hoki péra i te waiata tangi a Wetea raua ko Ttukehu, nga taitamariki
a Puhi raua ko Te Aka o Ngati Paoa.

He waiata aroha na Ttkehu raua ko Wetea i mua o te patunga i a raua i Totara pa

[ titoa ténei waiata i nga pakanga a Hongi Hika ki a Ngati Paoa, me Ngati Maru. Ko Mauinaina tétehi pa o Ngati Paoa
i whakaekea ai e Hongi Hika ma kua kiia nei ko Te Hinaki tétehi o nga rangatira o Ngati Paoa i hinga atu i roto i taua
pakanga. Nawai ra i pokai atu te ope o Hongi Hika ki Te Totara engari kaore i whakaekea te pa i taua wa. E ai ki nga
korero a nga matua tapuna i runga and i nga korero i waenganui i Hauraki me Hongi ma i puta mai te whakatau kia
mutu wawe te pakanga kia hikitia na te takanga mai o te po.

I pohéeheé atu a Hauraki kua hoki a Hongi ma ki te kainga engari kthai ratou i hoki atu i noho huna ké ratou ki Tararu,
ka taria te po. I waenganui po i hoki atu a Hongi ma ki te pa o Te Totara ki te patu tangata i a ratou e moe ana, kua kiia
neiihemo katoa te pa o Te Totara and nei he kohuru i te wharona awatea.

Ko te nuinga o nga tangata i roto i Te Totara i aua wa i patua rawatia. Ko étehi péra i nga tamariki a Wetea raua ko
Tukehu ka kohurutia whai i muri iho i ta raua titonga i te waiata e whai ake nei. Anei te waiata aroha na Ttukehu raua
ko Wetea, e takoto ana ténei waiata i roto i Nga Moteatea a Ngata (1959).

He waiata aroha na Tikehu raua ko Wetea i mua o te patunga i a raua i Te Totara
Takoto ai te marino, horahia i waho ra

Hei paki haerenga mo6 Haohao-tupuni

Noku te wareware, té whai ra nge au

Te hukanga waihoe nau, e Ahurei!

Kai tonu ki te rae ki Kohi ra ia,

ARSI .

Marama te titiro te puia i Whakaari.

Ka tarutaru tonu mai, ka hora te marino,
Hei kawe i a koe te Pou-o-te-Kupenga

Na Taramainuku, ko wai au ka kite!

. Kurehu au te titiro ki Moehau ra ia.

. Me kawe rawa ra hei toko pou e,

. Ki tawhiti riro ra, ki te ketunga rimu.

. Kaore te aroha e komingomingo nei,

. Teé hoki noa atu i tarawahi awa.

. Tenei ka tata mai te uhi a Mataora.

. He kore tohunga mana, hei wehe ki te wai

Kia hemo ake ai te aroha i ahau.

. He kore no Tukirau kihai ra i waiho

. He whakawehi, e, m6 te hanga i raro nei.
. Nou nga turituri pawera rawa au,

. Taku toranga ake i te hihi o te whare,

. E rumaki tonu ana he wai kei aku kamo.

268)

Péra ano i te waiata i titoa ai e Pua Ki Tawhiti m6 tona tungane a Te Haupa, ko étehi wahanga pea o nga waiata té aro
atu i etehi tangata mehemea kaore i te mohiotia étehi o nga titohu whenua, nga ingoa o nga tipuna, tae atu ki nga
whakaaro o nga kaitito i aua wa. Ma te rangahau, ma te ata wherawhera i étehi wahanga o nga waiata, katahi pea ka
marama ki nga tino kare a-roto o te tangata nana taua waiata i tito. Ahakoa te aha marama ana te kitea o nga momo
kupu huahuatau me te wairua Maori turuturu ake i roto i énei momo waiata.

He whakamaramatanga mo nga kupu

R1: Takoto ai te marino, horahia i waho ra. I mohio ke a Wetea raua ko Tukehu nawai ra ka mate raua i a Hongi, na
reira ahakoa te manawa ra ki roto i a raua i titiro whakawaho atu raua ki te moana o Hauraki kia mauru ai 6 raua
nei wairua.

R2: Hei paki haerenga mo Haohao-tupuni. He waka no Ngati Maru ténei hei kawe atu i te tokorua ki nga matua
tipuna.

R3: Té whai ra nge au. Kihai au i whai, kua kitea ténei momo rerenga i roto i nga rerenga tuhinga a Tainui.

R4: Te hukanga waihoe nau, e Ahurei! He tino toa a Ahurei nd Ngati Maru, ka mutu ko te hiahia o te tokorua kia
karakia atu ki a Ahurei kia mate rangatira raua péra rawa i a ia.

R6: Marama te titiro. Kua tino marama, kua tino kitea te huarahi ki mua ra.

R7: Ka tarutaru tonu mai, ka hora te marino. Ka hangai atu te rere ki te rongomau.

R10: Kurehu au te titiro ki Moehau ra ia. Na te rehurehu kaore e tino kitea a Moehau.

R13: Kaore te aroha e komingomingo nei. Ka mutu te nui o ténei mamae.

R14: Té hoki noa atu i tarawahi awa. Ka kore rawa ténei pouri o te iwi e mutu.

R16: He kore tohunga mana hei wehe ki te wai. Kaore he rongoa e mauru ai ténei ptukatokato o te iwi.

R 22: E rumaki tonu ana he wai kei aku kamo. Rite tonu te tangi mapu a te iwi.

Na reira ahakoa te kaha pouri o nga waiata a Takehu raua ko Wetea tae noa atu ki te waiata a Te Haupa, ka rangona
tonutia te wairua o énei waiata i runga ano i te ihi, te wehi me te wana hoki o ana kupu. Haunga i téra, ko te tikanga ka
hangai tonu atu nga kupu ki te iere tangi e tika ana mo te momo kaupapa o énei waiata na whai ano i kiia ai he waiata

tangi énei o Pare Hauraki.

